
ĠUSTIFIKAZZJONI QASIRA 

Fid-19 ta' Settembru 2012 il-Kummissjoni ppreżentat il-proposta tagħha għal Regolament li 

jistabbilixxi l-Korp Volontarju Ewropew ta' Għajnuna Umanitarja (EVHAC). Din hija l-

ewwel inizjattiva biex jiġi organizzat mekkaniżmu ta' voluntieri pan-Ewropew u titqies bħala 

risposta għal-lakuni identifikati fl-attività tal-volontarjat fl-UE, bħalma huma n-nuqqas ta' 

approċċ strutturat fil-livell tal-Unjoni, viżibilità ħażina tal-azzjonijiet umanitarji tal-UE, in-

nuqqas ta' mekkaniżmu unifikat tal-għażla tal-voluntiera u n-nuqqas ta' voluntiera mħarrġa 

biżżejjed għall-għajnuna umanitarja.  

L-għan tal-proposta tal-Kummissjoni huwa li ssaħħaħ il-kapaċità tal-Unjoni biex twieġeb għal 

kriżijiet umanitarji u biex tiżviluppa qafas komprensiv ta' standards u proċeduri biex tiżgura 

netwerk ta' voluntiera umanitarji li jkunu mħarrġa biżżejjed, kwalifikati u li s-sigurtà tagħhom 

titqiegħed fil-quċċata. 

L-ammont finanzjarju ta' referenza suġġerit huwa ta' EUR 210 miljuni fi prezzijiet kostanti 

għall-Qafas Finanzjarju Pluriennali 2014 - 2020.  

Għalkemm il-proposta tal-Kummissjoni tippreżenta punt ta' tluq tajjeb għall-istabbiliment tal-

EVHAC, ir-Rapporteur tagħkom tixtieq ittejjibha ulterjorment billi tallinjaha aktar mill-qrib 

mar-regoli finanzjarji l-ġodda applikabbli għall-baġit ġenerali tal-Unjoni (Regolament 

Nru 966/2012), speċjalment fir-rigward tas-setgħat tal-Kummissjoni li tistabbilixxi u 

tiġġestixxi Fond Fiduċjarju tal-UE fil-qafas tal-għajnuna umanitarja. Minkejja li mhumiex 

integrati fil-baġit, dawn il-fondi fiduċjarji għandhom ikunu amministrati skont ir-regolament 

finanzjarju safejn hu neċessarju għas-sigurtà u t-trasparenza tal-użu tal-fondi tal-Unjoni. Għal 

dak l-iskop, il-Kummissjoni għandha tippresjedi l-bord ta' tmexxija stabbilit għal kull fond 

fiduċjarju sabiex tiġi żgurata r-rappreżentazzjoni tad-donaturi u jittieħdu d-deċiżjonijiet dwar 

l-użu tal-fondi. Id-dispożizzjonijiet rilevanti għall-fondi fiduċjarji huma koperti mill-

Artikolu 187 tar-Regolament Finanzjarju l-ġdid u l-Artikolu 259 tar-regolament ta' delega 

dwar ir-regoli tal-applikazzjoni tiegħu. 

Ir-rapporteur tagħkom tinsisti wkoll fuq il-koordinazzjoni u l-komplementarjetà tal-attivitajiet 

fil-livelli tal-Unjoni u nazzjonali, u l-kooperazzjoni ma' donaturi internazzjonali u lokali 

oħrajn. 

EMENDI 

Il-Kumitat għall-Baġits jistieden lill-Kumitat għall-Iżvilupp, bħala l-kumitat responsabbli, 

sabiex jinkorpora l-emendi li ġejjin fir-rapport tiegħu: 

Emenda  1 

Abbozz ta' riżoluzzjoni leġiżlattiva 

Paragrafu 1a (ġdid) 



 

PE504.034v03-00 4/13 AD\930292MT.doc 

MT 

 

Abbozz ta' riżoluzzjoni leġiżlattiva Emenda 

 1a. Jirrimarka li l-pakkett finanzjarju 

speċifikat fil-proposta leġiżlattiva 

jikkostitwixxi biss indikazzjoni għall-

awtorità leġiżlattiva u li ma jistax jiġi 

stabbilit sakemm jintlaħaq qbil dwar il-

proposta għal regolament li jistabbilixxi l-

Qafas Finanzjarju Pluriennali (QFP) 

għas-snin 2014-2020; 

 

Emenda  2 

Abbozz ta' riżoluzzjoni leġiżlattiva 

Paragrafu 1b (ġdid) 
 

Abbozz ta' riżoluzzjoni leġiżlattiva Emenda 

 1b. Ifakkar fir-riżoluzzjoni tiegħu tat-

8 ta' Ġunju 2011 "Ninvestu fil-ġejjieni: 

Qafas Finanzjarju Multiannwali (MFF) 

ġdid għal Ewropa kompetittiva, 

sostenibbli u inklużiva''1; itenni li 

jinħtieġu biżżejjed riżorsi addizzjonali fil-

Qafas Finanzjarju Pluriennali (QFP) li 

jmiss sabiex l-Unjoni tkun tista' tilħaq il-

prijoritajiet eżistenti tal-politika u 

tissodisfa l-kompiti l-ġodda previsti fit-

Trattat ta' Lisbona, kif ukoll sabiex 

tindirizza sitwazzjonijiet mhux mistennija; 

jindika li anke b'żieda ta' mill-inqas 5 % 

fil-livell tar-riżorsi għall-QFP li jmiss 

meta mqabbel mal-livell tal-2013, tkun 

tista' ssir biss kontribuzzjoni limitata 

għall-ilħuq tal-objettivi u l-impenji 

miftiehma tal-Unjoni u għall-prinċipju 

tas-solidarjetà tal-Unjoni; jistieden lill-

Kunsill, jekk ma jaqbilx ma' dan l-

approċċ, jidentifika b'mod ċar liema mill-

prijoritajiet jew proġetti politiċi tiegħu 

jistgħu jitneħħew kompletament, minkejja 

l-garanzija tal-valur miżjud Ewropew 

tagħhom; 

 _______________ 

 1 Testi adottati, P7_TA(2011)0266. 

Emenda  3 

Abbozz ta' riżoluzzjoni leġiżlattiva 

Paragrafu 1c (ġdid) 
 

Abbozz ta' riżoluzzjoni leġiżlattiva Emenda 

 1c. Jemmen li għandhom jiġu garantiti 

allokazzjonijiet ta' finanzjament u 

baġitarji separati għal din l-inizjattiva 

filwaqt li tibqa' komplementari b'mod 

reċiproku mal-istrumenti l-oħra għall-

politiki esterni tal-Unjoni.  

 

Emenda  4 

Abbozz ta' riżoluzzjoni leġiżlattiva 

Paragrafu 1d (ġdid) 
 

Abbozz ta' riżoluzzjoni leġiżlattiva Emenda 

 1d. Jenfasizza li l-Inizjattiva tal-EU Aid 

Volunteers tikkontribwixxi għall-iżvilupp 

tal-kompetenzi u l-impjegabbiltà taż-

żgħażagħ, għaldaqstant indirettament 

tappoġġa l-isforzi tal-UE biex jitnaqqas il-

qgħad fost iż-żgħażagħ; jenfasizza 

għalhekk l-importanza li jiġi żgurat 

finanzjament adegwat għal din l-

inizjattiva.  

 

 

Emenda  5 

Proposta għal regolament 

Premessa 4 

 

Test propost mill-Kummissjoni Emenda 

(4) L-għajnuna umanitarja tal-Unjoni hija 

mwassla f'sitwazzjonijiet fejn joperaw 

strumenti oħra relatati mal-kooperazzjoni 

għall-iżvilupp, il-ġestjoni tal-kriżijiet u l-

(4) L-għajnuna umanitarja tal-Unjoni hija 

mwassla f'sitwazzjonijiet fejn joperaw 

strumenti oħra relatati mal-kooperazzjoni 

għall-iżvilupp, il-ġestjoni tal-kriżijiet u l-

protezzjoni ċivili. Il-EU Aid Volunteers 

għandhom jaħdmu b'koerenza u 

komplementarjetà ma' politiki u strumenti 

rilevanti sabiex isir l-aktar użu effettiv ta' 

dawn l-istrumenti filwaqt li 

sistematikament jiġu promossi l-prinċipji 

umanitarji u l-għanijiet tal-iżvilupp fit-tul. 

Għandhom jiġu mfittxija sinerġiji tal-

azzjonijiet tal-EU Aid Volunteers mal-

Mekkaniżmu tal-Unjoni għall-Protezzjoni 

Ċivili, iċ-Ċentru għal Rispons ta' 

Emerġenza stabbilit bid-

Deċiżjoni XX/XXXX u mas-SEAE u d-

Delegazzjonijiet tal-UE sabiex jiġi 

kkoordinat ir-rispons għall-kriżijiet 

umanitarji tal-Unjoni f’pajjiżi terzi. 

protezzjoni ċivili. Il-EU Aid Volunteers 

għandhom jaħdmu b'koerenza u 

komplementarjetà ma' politiki u strumenti 

rilevanti sabiex isir l-aktar użu effettiv ta' 

dawn l-istrumenti u tiġi evitata 

dupplikazzjoni, filwaqt li sistematikament 

jiġu promossi l-prinċipji umanitarji u l-

għanijiet tal-iżvilupp fit-tul. Għandhom 

jiġu mfittxija sinerġiji tal-azzjonijiet tal-EU 

Aid Volunteers b'mod partikolari mal-

Mekkaniżmu tal-Unjoni għall-Protezzjoni 

Ċivili, iċ-Ċentru għal Rispons ta' 

Emerġenza stabbilit bid-

Deċiżjoni XX/XXXX, mas-SEAE, id-

Delegazzjonijiet tal-UE, u ma' atturi 

reġjonali u lokali u organizzazzjonijiet 

internazzjonali sabiex jiġi kkoordinat ir-

rispons għall-kriżijiet umanitarji tal-Unjoni 

f'pajjiżi terzi.  

 

Emenda  6 

Proposta għal regolament 

Premessa 13a (ġdida) 

 

Test propost mill-Kummissjoni Emenda 

 (13a) It-titjib tal-implimentazzjoni u l-

kwalità tal-infiq għandhom jikkostitwixxu 

prinċipji gwida biex jinkisbu l-objettivi 

tal-istrument filwaqt li jiġi żgurat l-aħjar 

użu, u wieħed trasparenti, tar-riżorsi 

finanzjarji. 

 

Emenda  7 

Proposta għal regolament 

Premessa 22a (ġdida) 

 

Test propost mill-Kummissjoni Emenda 

 (22a) Għandhom jiġu garantiti 

finanzjament u allokazzjonijiet baġitarji 

separati għal din l-inizjattiva filwaqt li ma 

jiġi kkawżat l-ebda tnaqqis fil-baġit għall-

operazzjonijiet umanitarji u filwaqt li din 

tibqa' komplementari b'mod reċiproku 

mal-istrumenti l-oħra għall-politiki 

esterni tal-Unjoni. 

 

Emenda  8 

Proposta għal regolament 

Artikolu 6 – paragrafu 1 

 

Test propost mill-Kummissjoni Emenda 

1. Fl-implimentazzjoni ta' dan ir-

Regolament, għandha tiġi żgurata l-

konsistenza ma’ oqsma oħra tal-azzjoni 

esterna tal-Unjoni kif ukoll ma’ politiki 

rilevanti oħra tal-Unjoni. Għandha tingħata 

attenzjoni partikolari biex tiġi żgurata 

tranżizzjoni bla xkiel bejn is-sostenn, ir-

riabilitazzjoni u l-iżvilupp. 

1. Fl-implimentazzjoni ta' dan ir-

Regolament, għandha tiġi żgurata l-

konsistenza u l-komplementarjetà ma’ 

oqsma oħra tal-azzjoni esterna tal-Unjoni 

kif ukoll ma’ politiki rilevanti oħra tal-

Unjoni. Għandha tingħata attenzjoni 

partikolari biex tiġi żgurata tranżizzjoni bla 

xkiel bejn is-sostenn, ir-riabilitazzjoni u l-

iżvilupp. 

 

Emenda  9 

Proposta għal regolament 

Artikolu 6 – paragrafu 2 

 

Test propost mill-Kummissjoni Emenda 

2. Il-Kummissjoni u l-Istati Membri 

għandhom jikkooperaw sabiex itejbu l-

konsistenza u l-koerenza bejn skemi 

nazzjonali tal-volontarjat rilevanti u l-

azzjonijiet tal-EU Aid Volunteers . 

2. Il-Kummissjoni u l-Istati Membri 

għandhom jikkooperaw sabiex itejbu l-

effiċjenza, l-effikaċja, il-konsistenza u l-

koerenza bejn skemi nazzjonali tal-

volontarjat rilevanti u l-azzjonijiet tal-EU 

Aid Volunteers . 

 

Emenda  10 

Proposta għal regolament 

Artikolu 7 – paragrafu 1 – punt a – inċiż 1 

 

Test propost mill-Kummissjoni Emenda 

– in-numru ta' EU Aid Volunteers 

immobilizzati jew lesti għall-

– in-numru ta' EU Aid Volunteers 

immobilizzati jew lesti għall-

mobilizzazzjoni; mobilizzazzjoni bil-kwalifiki meħtieġa; 

 

Emenda  11 

Proposta għal regolament 

Artikolu 7 – paragrafu 1 – punt a – inċiż 2 

 

Test propost mill-Kummissjoni Emenda 

– l-għadd ta' nies li ntlaħqu mill-għajnuna 

umanitarja mogħtija mill-Unjoni.  

– l-għadd ta' nies li ntlaħqu mill-għajnuna 

umanitarja u l-valutazzjoni tal-effiċjenza 

tal-għajnuna umanitarja mogħtija mill-

Unjoni permezz ta' EU Aid Volunteers. 

 

Emenda  12 

Proposta għal regolament 

Artikolu 7 – paragrafu 1 – punt b – inċiż 1 

 

Test propost mill-Kummissjoni Emenda 

– in-numru ta' voluntiera mħarrġa u l-

kwalità tat-taħriġ fuq il-bażi tal-analiżi u l-

livell ta' sodisfazzjon; 

– in-numru ta' voluntiera li lestew 

b'suċċess it-taħriġ u l-valutazzjoni tal-

kwalità tat-taħriġ fuq il-bażi tal-analiżi, il-

livell ta' sodisfazzjon 

 

Emenda  13 

Proposta għal regolament 

Artikolu 7 – paragrafu 1 – punt c – inċiż 2 

 

Test propost mill-Kummissjoni Emenda 

– l-għadd ta' persunal u voluntiera minn 

pajjiżi terzi li jipparteċipaw f'azzjonijiet ta' 

bini ta' kapaċità. 

– l-għadd ta' persunal u voluntiera minn 

pajjiżi terzi li jipparteċipaw f'azzjonijiet ta' 

bini ta' kapaċità, u meta jkun possibbli l-

kontinwità fl-organizzazzjoni wara t-

tmiem tat-taħriġ. 

Emenda  14 

Proposta għal regolament 

Artikolu 7 – paragrafu 1 – punt e – inċiż 1 

 

Test propost mill-Kummissjoni Emenda 

– in-numru ta' organizzazzjonijiet li 

jibagħtu ċċertifikati; 

– valutazzjoni kwalitattiva u kwantitattiva 

ta' organizzazzjonijiet li jibagħtu 

ċċertifikati (bħall-għadd, l-istruttura, il-

mekkaniżmi ta' kooperazzjoni tagħhom, 

eċċ.); 

 

Emenda  15 

Proposta għal regolament 

Artikolu 10 – paragrafu 1 

 

Test propost mill-Kummissjoni Emenda 

1. Il-Kummissjoni għandha tistabbilixxi 

mekkaniżmu ta' ċertfikazzjoni li jiżgura li 

l-organizzazzjonijiet li jibagħtu 

jikkonformaw mal-istandards imsemmija 

fl-Artikolu 9 u mekkaniżmu ta' 

ċertifikazzjoni differenzjat għall-

organizzazzjonijiet ospitanti. 

1. Il-Kummissjoni għandha tistabbilixxi 

mekkaniżmu ta' ċertfikazzjoni li jiżgura li 

l-organizzazzjonijiet li jibagħtu 

jikkonformaw mal-istandards imsemmija 

fl-Artikolu 9 u mekkaniżmu ta' 

ċertifikazzjoni differenzjat għall-

organizzazzjonijiet ospitanti. Dan il-

mekkaniżmu għandu jkun inklużiv u 

nondiskriminatorju lejn kwalunkwe tip ta' 

organizzazzjoni eliġibbli. 

 

Emenda  16 

Proposta għal regolament 

Artikolu 12 – paragrafu 1 

 

Test propost mill-Kummissjoni Emenda 

1. Il-Kummissjoni għandha tistabbilixxi 

programm ta' taħriġ sabiex tħejji lill-

voluntiera kandidati fit-twettiq ta’ 

attivitajiet umanitarji u għall-

mobilizzazzjoni f’operazzjonijiet ta' 

għajnuna umanitarja. 

1. Il-Kummissjoni għandha tistabbilixxi 

programm ta' taħriġ sabiex tħejji lill-

voluntiera kandidati fit-twettiq ta’ 

attivitajiet umanitarji u għall-

mobilizzazzjoni f’operazzjonijiet ta' 

għajnuna umanitarja. Għandu jiġi żgurat 

finanzjament xieraq għall-NGOs u 

entitajiet oħra intitolati biex iwettqu t-

taħriġ tal-voluntiera. 

 

Emenda  17 

Proposta għal regolament 

Artikolu 19 

 

Test propost mill-Kummissjoni Emenda 

Assistenza finanzjarja taħt dan ir-

Regolament tista' tingħata lil persuni 

naturali u persuni ġuridiċi, kemm jekk 

regolatii mid-dritt privat kif ukoll minn dak 

pubbliku, li mbagħad ikunu jitqiesu bħala 

benefiċjarji finanzjarji fis-sens tar-

Regolament Finanzjarju XX/2012. 

Assistenza finanzjarja taħt dan ir-

Regolament tista' tingħata lil persuni 

naturali u persuni ġuridiċi, kemm jekk 

regolati mid-dritt privat kif ukoll minn dak 

pubbliku, li mbagħad ikunu jitqiesu bħala 

benefiċjarji finanzjarji fis-sens tar-

Regolament (UE, Euratom) Nru 966/2012 

tal-Parlament Ewropew u tal-Kunsill tal-

25 ta' Ottubru 2012 dwar ir-regoli 

finanzjarji applikabbli għall-baġit 

ġenerali tal-Unjoni1. 

 ____________ 

 1 ĠU L 298, 26.10.2012, p. 1. 

 

Emenda  18 

Proposta għal regolament 

Artikolu 20 

 

Test propost mill-Kummissjoni Emenda 

L-ammont finanzjarju ta' referenza għall-

implimentazzjoni ta' dan ir-Regolament 

għall-perjodu 2014 sa 2020 huwa ta' 

EUR 239 100 000 fi prezzijiet attwali. Jekk 

ikun meħtieġ, l-approprjazzjonijiet jistgħu 

jiddaħħlu fil-baġit wara l-2020 biex ikopru 

spejjeż simili, sabiex ikun possibbli l-

immaniġġjar ta' azzjonijiet li sal-

31 ta' Diċembru 2020 ma jkunux kompluti. 

L-ammont finanzjarju ta' referenza 

indikattiv kif definit fil-punt [17] tal-

Ftehim Interistituzzjonali ta’ xx/201z bejn 

il-Parlament Ewropew, il-Kunsill u l-

Kummissjoni dwar il-kooperazzjoni fi 

kwistjonijiet baġitarji u l-ġestjoni 

finanzjarja tajba huwa ta' 

EUR 239 100 000 fi prezzijiet attwali. 

 L-approprjazzjonijiet annwali jiġu 

awtorizzati mill-awtorità baġitarja bla 

ħsara għad-dispożizzjonijiet tar-

Regolament li jistabbilixxi l-qafas 

finanzjarju pluriennali għas-snin 2014-

2020 u l-Ftehim Interistituzzjonali 

xxx/201z bejn il-Parlament Ewropew, il-

Kunsill u l-Kummissjoni dwar 

kooperazzjoni fi kwistjonijiet baġitarji u l-

ġestjoni finanzjarja tajba. 

 Jekk ikun meħtieġ, l-approprjazzjonijiet 

għall-ħlasijiet jistgħu jiddaħħlu fil-baġit 

wara l-2020 biex ikopru spejjeż simili, 

sabiex ikun possibbli l-immaniġġjar tal-

ħlasijiet ta' azzjonijiet li sal-

31 ta' Diċembru 2020 ma jkunux kompluti. 

 

Emenda  19 

Proposta għal regolament 

Artikolu 21 – paragrafu 1 

 

Test propost mill-Kummissjoni Emenda 

1. Il-Kummissjoni għandha timplimenta l-

assistenza finanzjarja min-naħa tal-Unjoni 

skont ir-Regolament Finanzjarju XX/2012 

applikabbli għall-baġit tal-Unjoni. 

1. Il-Kummissjoni għandha timplimenta l-

assistenza finanzjarja min-naħa tal-Unjoni 

skont ir-Regolament (UE, Euratom) 

Nru 966/2012 dwar ir-regoli finanzjarji 

applikabbli għall-baġit ġenerali tal-Unjoni. 

 

Emenda  20 

Proposta għal regolament 

Artikolu 21 – paragrafu 3 

 

Test propost mill-Kummissjoni Emenda 

3. Sabiex timplimenta dan ir-Regolament, 

il-Kummissjoni għandha tadotta programm 

ta' ħidma annwali tal-inizjattiva tal-EU Aid 

Volunteers skont il-proċedura msemmija 

fl-Artikolu 24(2). Dan jistabbilixxi l-

għanijiet li jiġu segwiti, ir-riżultati 

mistennija, il-metodu ta' implimentazzjoni 

u l-ammont totali tagħhom. Huwa jkun 

jinkludi wkoll id-deskrizzjoni tal-

azzjonijiet li jridu jiġu ffinanzjati, 

indikazzjoni tal-ammonti allokati għal kull 

azzjoni u skeda indikattiva taż-żmien ta' 

implimentazzjoni. Rigward l-għotjiet, 

3. Sabiex timplimenta dan ir-Regolament, 

il-Kummissjoni għandha tadotta programm 

ta' ħidma annwali tal-inizjattiva tal-EU Aid 

Volunteers skont il-proċedura msemmija 

fl-Artikolu 25. Dan jistabbilixxi l-għanijiet 

li jiġu segwiti, ir-riżultati mistennija, il-

metodu ta' implimentazzjoni u l-ammont 

totali tagħhom. Huwa jkun jinkludi wkoll 

id-deskrizzjoni tal-azzjonijiet li jridu jiġu 

ffinanzjati u indikazzjoni tal-ammonti 

allokati għal kull azzjoni. Rigward l-

għotjiet, dawn għandhom jinkludu l-

prijoritajiet, il-kriterji essenzjali tal-

dawn għandhom jinkludu l-prijoritajiet, il-

kriterji essenzjali tal-evalwazzjoni u r-rata 

massima tal-kofinanzjament. 

evalwazzjoni u r-rata massima tal-

kofinanzjament. L-iskeda indikattiva taż-

żmien ta' implimentazzjoni tal-programm 

ta' ħidma annwali għandha tiġi adottata 

skont il-proċedura msemmija fl-

Artikolu 24(2). 

 

Emenda  21 

Proposta għal regolament 

Artikolu 21 – paragrafu 4 

 

Test propost mill-Kummissjoni Emenda 

4. Il-Kummissjoni tista' tikkunsidra l-valur 

miżjud u l-vantaġġi tal-ġestjoni li jinkisbu 

jekk jinħoloq Fond Fiduċjarju tal-UE. 

4. Il-Kummissjoni tista' tikkunsidra l-valur 

miżjud u l-vantaġġi tal-ġestjoni li jinkisbu 

jekk jinħoloq Fond Fiduċjarju tal-UE, 

b'konformità mad-dispożizzjonijiet 

rilevanti, u b'mod partikolari l-

Artikolu 187 tar-Regolament (UE, 

Euratom) Nru 966/2012 dwar ir-regoli 

finanzjarji applikabbli għall-baġit 

ġenerali tal-Unjoni. 

 F'każ li jinħoloq fond fiduċjarju mill-

Kummissjoni, l-adozzjoni tal-programm 

ta' ħidma pluriennali jew annwali ta' dan 

il-fond għandu jkun soġġett għall-

proċedura msemmija fl-Artikolu 25. 

 Fond fiduċjarju għall-EU Aid Volunteers 

jista' jinħoloq biss jekk wara analiżi bir-

reqqa tal-użu tal-fondi fiduċjarji tal-UE 

għall-azzjonijiet umanitarji tal-UE 

tingħata prova tal-valur miżjud ta' fond 

fiduċjarju bħal dan. 

